MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 16


L-Erbgħa, 16 ta’ Ottubru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:40p.m.

L‑Onor. Jason Azzopardi ippresjeda.


PREŻENTI

Is‑Segretarju Parlamentari għall‑Ġustizzja, l‑Onor. Owen Bonnici, l‑Onor. Chris Agius, l‑Onor. Luciano Busuttil (sostitut), l‑Onor. Justyne Caruana, l‑Onor. Kristy Debono u l‑Onor. Beppe Fenech Adami (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 15 li saret it-Tnejn, 14 ta’ Ottubru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess sabiex jieħdu filmati u ritratti tal-ewwel ftit minuti tal-laqgħa.  



RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

L-Inġinier Philip Borg ġie msejjaħ fil-Kamra sabiex ikompli jagħti x-xiehda tiegħu u ġie mfakkar li kien għadu taħt ġurament. 

Matul ix-xiehda tiegħu l-Inġinier Philip Borg ippreżenta lill-Kumitat dawn id-dokumenti:

Dok. 37 – Analysis Reports datati 7 u 10 ta’ Ottubru 2011 maħruġa minn Saybolt;

Dok. 38 – Directive 98/70/EC:  Test Methods, Limit Values and Tolerance Limits. 

L-informazzjoni mitluba fl-aħħar laqgħa mill-Onor. Justyne Caruana ingħatat verbalment waqt il-laqgħa mill-Inġinier Borg.

L-Onor. Beppe Fenech Adami talab li l-Kumitat jingħata kopja tal-korrispondenza li għaddiet bejn l-Uffiċċju tal-Awditur Ġenerali u l-Korporazzjoni Enemalta bit-talbiet għall-informazzjoni li kienu jsiru mill-NAO fil-proċess tal-analiżi li kienu qed jagħmlu dwar l-effettività tal-Korporazzjoni Enemalta fix-xiri taż-żejt. 

Fid-8:38p.m. is-Sinj. Janice Mercieca ġiet imsejħa fil-Kamra sabiex tagħti x-xiehda tagħha u ngħatat il-ġurament. 

L-Onor. Justyne Caruana talbet li għal-laqgħa li jmiss, fejn kellha tkompli tixhed is-Sinj. Mercieca, iġġib magħha informazzjoni dwar jekk kienx hemm konsenji oħra li kienu off spec minbarra dik ta’ Trafigura tal-2011 kif ukoll l-ismijiet tal-vapuri tax-shipments li kienu off spec.

Matul ix-xiehda tagħha s-Sinj. Janice Mercieca ippreżentat lill-Kumitat:

Dok. 39 – Dokument datat 19 ta’ Jannar 2011 intitolat “Incident Report, The Bidder’s Email – Reference: EMICT11019/1” imħejji mill-Korporazzjoni Enemalta.

Fid-9:35p.m. iċ-Chairman aġġorna l‑Kumitat għal nhar it-Tnejn, 21 ta’ Ottubru 2013 fis-6:30p.m. bl-istess aġenda meta għandha tkompli tagħti x-xiehda tagħha is-Sinj. Janice Mercieca u jibda jagħti x-xiehda tiegħu s-Sur William Spiteri Bailey.

